
Ráđádâlmeh Tiänu kuálástemmiärádâsâin juátkojeh – iävtuttâs luosâpivdo 

kieldimist celkkimnáál 

Suomâ já Taažâ ráđádâlmeh Tiänu puáttee kuálástempaje kuálástemmiärádâsâin láá 

kukkom. Kuálástemmiärádâsâid láá karttâm tarkkuustâllâđ uđđâsist ciälkkámušmacâttâsâi 

vuáđuld kuábbáá-uv riijkâst. Ovdánemmuulsâiähtun lii paijaanmin tot, ete luosâpivdo 

iävtuttuvvoo kielduđ. 

Vuossâmuš ráđádâllâmpuáđus, mast kuálástemmiärádâssáid uccii nubástus statârääđi asâttâssáin, lâi 

celkkimnáál 28.3.2022 räi. Luosânaalij eromâš hiäjus tile tiet luosâpiivdon iävtuttuvvojii korrâ 

raijiittâsah. Luosâpivdo liččii kuittâg halijdâm tipteđ uánihis ääigi, vâi Tiänu luosâpivdokulttuur 

puávtáččij paijeentoollâđ tehálumosijn pivdusijguin. Eres kyelišlaajâi pivdemmáhđulâšvuođâin lâi 

siämmást huolâttum, nuuvt ete Tiänust puávtáččij kuálástiđ puáttee keesi eres kuolijd ko luosâ váhá 

juolâdub miärádâsâiguin ko oovdeb ive.  

Taažâst masa puoh ciälkkámuš adeleijeeh vuástálistii iävtuttâs luosâpivdo tiptemist muáddi ookon. 

Suomâst vädisvuottân šoodâi tot, ete iävtuttum luosâ kuálástemraijiittâsah lijjii tommit vijđáseh, ete 

taid kolgâččij olášuttiđ laavâ tääsist ijge lääivib raijiittâsâiguin onnum statârääđi asâttâs peht.  

Suomâ já Taažâ virgeomâhááh karttii páhudiđ finnejum ciälkkámušâi vuáđuld, ete spiekâstuvváid 

kyeskee pevdikirje vuáláčälimân ij lam hinná ovdil njuhčâmáánu loopâ, peic riijkah kolgâv sooppâđ 

čuávdusij várás laseääigi. Ovdil oovdân lamaš iävtuttâs keppisub kuáláástmist ij lah lamaš 

máhđulâš uážžuđ ohtsâšibárdâs, nuuvt ete luosânaalij hiäjus tile huámmášdijn čuávdus occoo 

luosâpivdokiäldu peht. Biologâlávt kuálástemkiäldu lii agâstâllum, ko tutkâmuštiäđu mield 

Jieŋâmeerâst korŋuu Tiänu čácáduv kulij ucceeb luosah ko tijmá.  

Ráđádâlmij ooleest haldâttâs iävtuttâs laahân luosâpivdo kieldimist Tiänust ive 2022 vuolgâttuvvoo 

celkkimnáál. Ko kuálástempaje lii jo alda, äigitavlu lii spiekâstâhlávt jotteel. Ciälkkámušah 

pivdojeh ovdil koskoho 7.4.2022 tme 14.00. Ciälkkámušpiivdâ kávnoo tääbbin. 

Eres kuolij ko luosâ pivdemân kyeskee kuálástemmiärádâsâi uásild vuávámijd vyerdih ovdániđ jo 

soppum nubástusâi mield.  

